
PPA COLGIS ONLINE : Pasukan UUM telah memenangi Tempat Ketiga dalam
Pertandingan Intervarsity Corporate Strategy Challenge (ICSC) 2017 yang
berlangsung di Universiti Malaya pada 3 hingga 4 Mac 2017 dengan
membawa pulang sejumlah RM800.00. Pasukan tersebut telah diketuai oleh
Saudara Chong Cheng Fung yang mewakili Persatuan Perniagaan, Falsafah
dan Undang-Undang (BPLB) dari Pusat Pengajian Undang-Undang bersama
tiga pelajar lagi dari Kolej Perniagaan UUM (UUM COB). Pertandingan tersebut
dianjurkan oleh Kelab Perakaunan Universiti Malaya (UMAC) secara tahunan
dan mendapat penglibatan daripada 60 peserta daripada pelbagai Universiti
Awam dan Universiti Swasta. Objektif utama pertandingan tersebut ialah untuk
menanam budaya keusahawanan, membina pemimpin korporat serba boleh
dan mendapat inspirasi daripada pemimpin-pemimpin korporat di Malaysia.

Setiap pasukan akan menempuhi dua cabaran iaitu Kelayakan Perniagaan
(Business Credential) dan Kemampanan Perniagaan (Business Sustainability).
Mereka perlu menganalisa kajian kes serta membentangkan pelan
strategi  untuk melebarkan perniagaan mereka. Selain itu, setiap pasukan turut
diuji melalui soalan pelbagai pilihan (Multiple Choice Question) berkaitan
tentang kesedaran, isu semasa dan penyelesaian soalan
permasalahan.  Penaja utama bagi pertandingan tersebut ialah EY, SUNWAY
TES, ACCA, MICPA, KPMG dan DELOITTE. Dekan dan seluruh  warga Pejabat
Pembangunan Pelajar dan Alumni mengucapkan tahniah kepada pasukan
UUM dan berdoa agar kemenangan ini dapat ditingkatkan di masa hadapan.

Sekian.

